
District Hrang Hrangah
FIRE PREVENTION WEEK HMAN A NI

AIZAWL:

Ni 10 February, 2025 chawhma dar 11:00 AM khan State Level Sub 
Committee on Fire Prevention-in a lo rel tawh angin kum 2025 atana 

kangmei ven kawnga beihpui thlakna hapta (fire prevention week) chu Pu 
H.Lalengmawia, IAS, Commissioner & Secretary chuan Vanapa Hall-ah        
a hawng. 

	 Hawnna hunah hian khual lian Pu H. Lalengmawia, IAS, Commissioner 
& Secretary chuan thu sawiin, ramkang tur ven chu mi tin mawhphurhna a nih 
thu leh chumi atana ngaihtuahna senpui turin kal khawmte chu a sawm a. Ram 
kang chu khawvel pum harsatna a nih thu leh chumi avanga ram rang hrang 
pawhin kangmei venhim hna thawktute puala ni serh bik an hman \hin dan te a 
tarlang a. Kan chheh vela nungcha leh ramngaw bakah boruakte venhim chu 
mi tinte'n, khua leh tui \ha ni tura kan mawhphurhna a nih dante sawi fiahin, 
Mizoram chu India ram state-te zingah pawh ziak leh chhiar thiam tamna a nih 
angin, dan zawm kawngah pawh entawn tlak ni tura beisei kan nih dan te a 
sawi a. Kangmei ven kawnga Department hmalaknate tarlangin, kal khawmte 
chu Kangmei ven kawnga mipui vantlang zirtirna \ha lehzual a awm theihna 
tura ngaihtuahna senpui turin a sawm nghal bawk a ni.

N     ungcha leh ramngaw humhalh kawngah 
hian hma kan sâwnin ka hria. Thing-

tlânga kan u leh naute chêtzia han thlir hian a 
chiang tlat. Lo an hâl dâwn a, hmun tinah mei 
kawng sialin an thawk suau suau mai a, hmuh 
a va nuam tak êm! 

Nungchate humhalh leh an chunga khawngaihna 
lantir chungchângah pawh hian Zoram mipuite 
hi kan harh sâwt viau e, social media lam han 
bih chian hian a mi nâwlpui tam zâwk daih hi 
chuan ramsa, sava leh luia chêng chi thlengin 
kan tâna an hlutna hriain humhalh duhna tak 
tak thinglung kan pu ta.

Kumina kângmei vên chawlhkâr chhûnga 
hmun hrang hranga kan hun hman dan pawh 
a \ha hlawmin a hmang ve hman lote rilru leh 
ngaihtuahna pawh a thlen ngei ka beisei tlat a ni.

Tun issue-ah hian Zo\awng thiam ve lo hotu 
kan neih tam tâk deuh avâng leh an mi 
ngen angin English a tel nual a, hei hi kan 
danglamna lantirtu pakhat a ni âwm e. Ka 
insawn dâwn avângin tûn \um hi editorial 
ka ziah hnuhnung ber tur a nih hmêl a, 
kawng tinrênga min thlâwp tlattu Extension 
Division-a staff zawng zawng chungah pawh 
ka lâwm hle a ni. 

	 He hun hman hi Pi Vanlalnunpuii Hmar, MFS, DFO 
Extension chuan a kaihruai a. Pi Kamal Preet IFS, APCCF 
chuan kal khawmte lawmna thu sawiin,  Pu Ashok Kumar 
Biswal IFS, Member Secretary of State Level Committee 
on Fire Prevention & PCCF-in hun hman chhante a sawi 
fiah a. Hemi hnu hian Pu Laltlanhlua Zathang, IFS, CF 
(P) hnen a\angin presentation bengvarthlak tak ngaihthlak 
niin, Fire Prevention Week puala thu tiam chham rualna 
a kaihruai nghal a. Pi Arti Chaudhary IFS, CCF (RTM) 
chuan lawm thu sawiin hun hman hi a khar a ni.

LUNGLEI:

Lungleiah pawh February ni 10 khan Lunglei District 
Level Committee on Fire Prevention (DLCFP) leh 

Govt J. Buana College-a National Service Scheme (NSS) 
leh Eco Club te \angho huaihawtin Kangmei Ven Hapta 
(Fire Prevention Week) 2025 hawnna hun Govt J. Buana 
College Multipurpose Hall-ah hman a ni a. Lunglei District 
Additional Deputy Commissioner Pu James Miahlung 
khual lian a ni.

	 Khual lian Pu James Miahlung chuan kangmei 
chhuak vanga ramngaw, nungcha, tuihna, boruak leh 
mihringin kan tuar nasatzia sawiin, kangmei ti chhuak 
lo tura fimkhur leh kangmei vên chu khua leh tui zawng 
zawngte mawhphurhna a ni, a ti a. Mi thiamte zir chianna 
a\angin kangmei chhuak za zela sawmkua (90%) vel chu 
mihringte vanga chhuak a ni tih tar langin, fimkhurna       
a\angin kangmei chhuak tur tam zawk chu pumpelh theih 
a ni, a ti a. Lunglei District-a kangmei vanga harsatna leh 
chhiatna lo thleng tawh chu zirlaia hman a, kan tu leh 
fate'n harsatna an tawh loh nan \an tlan a \ul tiin, kal 
khawmte chu kangmei ven ngai pawimawh tur leh mi 
dang pawh zirtir zel turin a chah a.

	 "Kangmei ven hi kan tu leh fate hmakhua atan a 
ni" tih thupui hmanga February ni 10 - 15, 2025 chhunga 
Kangmei Ven Hapta hman tur hawnna hun hi Environment, 
Forests & Climate Change (EF&CC) hnuaia Lunglei Range 
Officer (RO) Pu Lalnunthanga'n a kaihruai a. DLCFP 
Member Secretary, Lunglei Forest Division-a Divisional 
Forest Officer Pu Lalduhthlana chuan Lunglei District 
chhunga ram kâng dinhmun leh \an lak a ngaihna laite a 
tar lang a. Mizoram Journalists' Association (MJA) Lunglei 
District President Pu Laltlanthanga kaihhruaiin mipui 
kal khawmte chuan kangmei ti chhuak lo tura intiamna 
an chham rual a. Kangmei ti chhuak lo tura intiamna hi 
Kangmei Ven Hapta pual hian Lunglei District-a sawrkar 
pisa hrang hrangah thawktute'n an chham rual bawk a ni.

	 Lungleia Kangmei Ven Hapta hawnna hunah hian 
Fire & Emergency Service, Lunglei a\angin kangmei laka 
fimkhurna tur thuchah ngaihthlak a ni a. Kangmei chhuah 
thulhah State Fire Emergency Number 112 bakah, Lunglei 
Fire & Emergency Service landline number - 0372-2325366 
emaw, 0372-2324101 emaw, mobile number 8794889383 
emaw kal tlangin biak pawh theih an nih thu tar langin, 
kangmei chhuah thu report-tute'n kang \helh motor tana 
kalkawng awlsam ber te, kangmei chhuah chhan leh eng nge 
kang tih te leh thil pawimawh tur te sawi tel nachang hriat a 
pawimawh thu an sawi.

	 He hunah hian Kangmei Ven Hapta puala lemchan 
tawi (reel) insiamsiak lawmman sem nghal niin, pakhatna 

Chhana Bawlte (Bazarveng, Lunglei), pahnihna Kawl 
En Show (Lunglei) leh pathumna |KP Sadraka Group 
(Chanmari Vengthlang, Lunglei) te an ni a. Zaithiam zai te 
ngaihthlak niin, Young Mizo Association (YMA), Lunglei 
Sub-Headquarters President Pu K. Lalfakzuala'n lawm thu 
sawiin hun a khar a ni.

	 Kumina Kangmei Ven Hapta hman chhung hian 
Lunglei District chhungah kangmei venna lam inzirtirna 
(awareness campaign) uar zawka kalpui turin VC leh 
tlawmngai pawlte nen thawk hovin department lamin 
hma an la dawn a. Media kal tlanga sawi hona, thuchah 
leh inzirtirna hrang hrang tihchhuah te, kohhran inkhawma 
thu puantir te, vantlang tlangau hmanga inzirtirna puan 
leh intihsiakna buatsaih te pawh tum a ni a. Kangmei ven 
kawnga thawk \ha khuate chawimawina 'Village Level Fire 
Prevention Award 2025' pawh siam leh tum a ni.

	 Fire Prevention Week hi Mizoramah kum 2000       
a\ang khan hman \an niin, kumin hi a \um 26-na a ni 
a. Kum 2009 a\ang khan district leh village level fire 
prevention award sem \an niin, kumin pawh hian award hi 
sem leh tum a ni. CHAMPHAI:

	 10th February, 2025 (Thawn\anni) khan District 
Level Fire Prevention Committee buatsaihin Conservator 
of Forest (Eastern Circle) Auditorium, Bethel Vengah 
Kangmei Ven Hapta 2025 hawnna inkhawm neih a ni a. 
Champhai Bawrhsap Pu VL Remliana chuan khual lian 
niin Kangmei Ven Hapta hi a hawng. Kumin Kangmei Ven 
Hapta thupuiah hian ‘Kangmei Ven hi kan tu leh kan fate 
hmakhua atan a ni’ tih hman a ni.

	 Khual lian Pu VL Remliana chuan he hunah hian 
ram kâng tam zawk chu neitu thinlung put tawk lohnain a 
thlen nia a hriat thu a sawi a. “Kan ram hi kan siam \ha dawn 
a nih chuan mi dang kutah dah mai lovin, mahni \heuh kan 
pawimawh tih kan hriat thar \heuh a \ul a ni,” a ti. District 
Level Fire Prevention Committee (DLFPC) Chairman ni 
bawk chuan Champhai District chhunga ram ti kângtute 
lakah na taka hmalak an tum tih sawiin, DLFPC Member 
Secretary hmingin ram ti kangtute lakah FIR thehluh zel a 
ni dawn tih a sawi.

	 Champhai Bawrhsap chuan thing leh mau, 
ramngaw leh nungchate neitu kan nih angin neitu thinlung 
pu chunga kan enkawl a \ul, a ti a. Ramngaw leh nungcha te 
humhalhna kawngah inchhungkhur a\anga bul \an a \ul a, 
kum naupang lamah inzirtirna nasa zawka kalpui a \ul a ni, 
a ti bawk. Ramngaw leh nungchate humhalhna kawnga kan 
kal dan dik lo te siam \ha a, theihtawp chhuah thar turin kal 
khâwmte chu a sawm a ni.

	 He hunah hian Pu Lalbiakchama Chawngthu, DFO 
chuan Mizoram ramngaw neih dan leh ram kang thlen dan 

KOLASIB:

Ni 14th February, 2024 khan Kolasib Parish Hall-ah Fire 
Prevention week, 2025 hawnna neih a ni a. He Fire 

Prevention week hi Pu Robert C. Lalhmangaiha, Kolasib 
DC chuan Khual lian niin a hawng a, Kangmei laka inven 
dan tur leh fimkhurna tur hrang hrangte inhrilh hriatna hun 
hman a ni.

	 He hunah hian Khual lian chuan thu sawiin, Fire 
Prevention Week chu Feb ni 10-15 mai ni lovin kum tluanin 
kan hman a pawimawh a ni, a ti a. Zoram lo chu ram dang 
kan nei lo a, he ram hi kan hmangaihin kan enkawlin kan 
venghim tur a ni, a ti. Pathianin leilung venhim hi kan 
mawhphurhna atana a nghah a ni tih theihnghilh lo turin 
kal khawmte chu a chah bawk.

	 DC chuan ramkang avanga harsatna kan tawhte 
sawiin, sik leh sa leh khaw chin thlengin a ti danglam vek 
thei a ni, a ti a. He kangmei venna hi sawrkar mawhphurhna 
chauh ni lovin kan zavaia tân a ni, tiin, chumi venna atan 
chuan mi tin an pawimawh a ni, a ti.

	 Pi Jenny Sailo IFS, DFO Kolasib chuan report pein 
kumina kangmei ven Hapta chu February Ni 10-15 chhung 
hian hman mek a nih thu a sawi a. Nikum chhunga kangmei 
venna chungchanga Kolasib District-a an hmalakna te tar 
langin Fire Prevention Awareness hrang hrang kalpuiin, 
khaw hrang hrangte nen \angrualin hmalak a ni a, Mizoram 
pumah Fire Prevention-a ti \ha ber District an nih theih 
phah a ni, a ti. Kuminah pawh District Level Fire Prevention 
Committee te \hu khawm lehin Fire Prevention atana 
hmalakna tur hrang hrang sawi ho a ni a, Kangmei venna 
chungchang theh darh te, mei kawng sial te, lo hâl hun tur 
bituk (March ni 31 hma lam) te, Kangmei vênna kawnga ti  
\ha khuate lawmman siamsak leh khaw hrang hrangte nena 
thawk hoa hmalak leh tum a ni, a ti.

	 He hun hi Pu Thanliana Hauhnar, ACF Kolasib 
District chuan a kaihruai a, zai leh thusawite ngaihthlak 
niin, Fire Prevention Week puala thutiam sawi rualna te leh 
Kangmei Venna kawnga Article inziahsiaknaa ti\ha zualte 
lawmman semna hun te hman a ni.

	 He hunah hian mi \hahnem tak kal khawmin, 
Forest Department leh Kolasib-a Head of Offices te, DIET 
Kolasib zirlai te, Kolasib Venglai zaipawl te, khawtlang leh 
NGO aiawhte leh sawm bîk mi pawimawh te an tel a ni. 
Kumina Fire Prevention Week thupui hi, 'Kangmei ven hi 
kan tu leh fate hmakhua atan a ni' tih a ni.

report a pe a. Forest Survey of India-in kum hnih dana report a 
tihchhuah \hin, state tinte ramngaw neih dan – State of Forest 
Report 2023-ah Mizoram pum leh Champhai District-a 
ramngaw awm zatin pun lam an pan tih a tar lang a. Hei 
hi Report tihchhuah a\anga ramngaw awm zat a pun vawi 
khatna a ni, a ti. Mizoram sawrkar EF&CC Department-in a 
chhinchhiah danin kum 2024 chhung khan ram kâng 3612 
awmin, ram Hectare 3917.74 a zau a kâng a. Heng zinga 116 
chu ramngaw kâng niin, hectare 94.5 a zau a kâng a ni. A bak 
3496 chu lo hâl (jhum cultivation) kaihhnawih niin, hectare 
3823.24 a zau a kâng a ni. 

	 Kangmei Ven Hapta hawnna hi Pu Lalhlupuia, 
Hony. Wildlife Warden chuan a kaihruai a. Pu Lalventluanga, 
Asst. Professor, Govt Champhai College chuan ‘Ram 
kangin a nghawng thil te’ tih hmangin presentation a pe a, 
Pi C. Vanlalruati, Secretary, Sub-Hqrs MHIP kaihhruaiin 
kalkhawmte hian kangmei ven Hapta thutiam an la a, Pu 
F. Lalrinmuana, Sub-Hqrs YMA President chuan lawm thu 
sawiin hun a khar a ni.

SERCHHIP:

Ni 10th February 2025 khan Serchhip DC Pu Paul L 
Khuma, Serchhip District Fire Prevention Committee 

Chairman ni bawk chuan New Serchhip YMA Hall-a 
programme buatsaihah Fire Prevention Week a hawng.

	 DC Pu Paul L. Khuma chuan kangmei chhuak 
avanga harsatna lo thleng tawh \hinte a thlen tawh lohna 
tur leh kan fimkhur loh avanga chhiatna rapthlak thleng 
thei laka kan him theih nan sawrkar hotuten kangmei 
ven hapta – Fire Prevention Week hi kum tin awareness 
campaign neihna hun atan an buatsaih \hin a ni, a ti. 
Khuarel chhiatna avangin kangmei chhuak ve bawk \hin 
mah se in kâng leh ram kâng 99% hi in neitute, ram kal te, 
huan leh lo neitute kan fimkhur tawk loh vang a ni, DC 
chuan a ti a. Kangmei a chhuah loh nan mi tinin mawh 
kan phur a; kan hriatna leh thiamna, kan tha seng ila, kan 
mawhphurhna i hlen \heuh ang u, tiin mipuite a sawm a ni.

	 Serchhip District Fire Prevention Committee 
Member Secretary Dr. R. Lalnunrenga, DFO Thenzawl 
chuan report pein kal khawmte lawmna thu a sawi a. 
Sawrkarin lo hâl hun bi a tuk – March 15 hmaa lo hâl vek 
tur te, uluk taka meikawng sial tur te, ram kal te pawhin mei 
an chhêm a nih chuan ti mit loa kalsan lo turin a chah a ni.

	 Kal khawmten kangmei veng tura thutiam Pledge on 
Fire Prevention Week, 2025 an nei a. Thutiam chhamrualna 
hun hi Serchhip Sub Headquarters YMA President Pu        
Kawl\huama’n a kaihruai a. Thu sawina hun a hmang nghal 
bawk a ni.

	 He programme hi Dr R Lalnunrenga, DFO 
Thenzawl chuan a kaihruai a. N.Vanlaiphai DFO Pu 
C.Lalkhawthanga’n lawmthu sawiin hun hnung a khar a ni.

MAMIT:

Mamit-ah pawh ni 10th February, 2025 chawhma dar 
11 khan Chhim Veng YMA Hall, Mamit-ah Fire 

Prevention Week 2025 hawnna hun hman a ni a, Pu K 
Laltlawmlova, Chairman District Level Committee on Fire 
Prevention leh District Bawrhsap ni bawk chu Khual lian 
niin hun a hmanpui. 

	 Bawrhsap chuan fire prevention week hawnna hun a 
lo kalte hnenah chuan lawm thu a sawi a, he week hian rah     
\ha a chhuah ngei a beisei thu sawiin theihtawp chhuaha mi 
tinte \anrual a pawimawh a ni a ti a. Kangmei ven kawnga 
hma lak hi kan tih mâkmawh tur a ni a, lo nei tute chu ram 
hâlnaah te fimkhur taka thawh a \ul a, tin chhung tinte 
pawh kangmei chhuak thei hrang hrang laka fimkhura, 
theihtawpin a venna kawnga hma la \heuh turin Bawrhsap 
chuan a sawm a. Pu K Laltlawmlova chuan DLCFP in a hma 
a lo lâk tawhna te chu fakawm a tih thu sawiin tuna hman tur 
Fire prevention week-ah hmalak zel turah pawh duhsakna a 
hlan a, tlawmngai pawlte, zirlai leh vantlang mipuite nen \ang 
ruala theihtawp chhuah turin a chah a, Mizo tlawmngaihna 
hre renga hmasawn tuma thawk turin a ngen.

	 He hun hi Pu Vanlalchhuanga Chhangte, President, 
Sub Hqrs YMA Mamit chuan kaihruaiin, Pu H Rodingluaia, 
Chairman, Joint VC chuan intiamna (pledge taking) a 
kaihruai. 

	 He hunah hian Pu C Lalrinmuana, DFO chuan 
Kum 2024-a hmalak tawhnate tar langin kumin fire 
prevention week-a hmalak tum dan te a sawi a, he week 
neih a \ul chhan leh a pawimawhna inhrilhhriatna hun a 
hmang bawk. Pu Pukhraj Kamal, IPS, SP Mamit leh Pu 
C.L. Thantluanga, President MUP Sub Hqrs Mamit te 
chuan thusawina hun hmangin, Pu Andrew Lalthlamuana, 
RO Mamit chuan lawm thu sawina hun a hmang.

KAWRTHAH:

Fire Prevention Week, 2025 hi Kawrthah Division 
chuan February ni 10-15, 2025 chhung khan an 

hmang a. He hun hi ram kang \hat lohzia mipuite zirtir 
nan an hmang \angkai hle. Mipui vantlang zingah leh 
zirlaite zingah awareness hun an hmang ber. 

	 Range hrang hrang pawhin anmahni huam 
chhung \heuha School-ah leh mipui nawlpui zingah a 
theih ang angin zirtirna an pe bawk. 

	 Heng hun hmanna hrang hrangah hian pamphlets 
an sem a, poster leh banner pawh a remchan dan ang 
angin an tar bawk a ni.

SIAHA:

Ni 14th February 2025 zing dar 7:30 khan District 
Level Fire Prevention Committee, Siaha buatsaihin 

Kangmei ven hapta 2025 hawnna hun Forest Conference 
Hall, MADC-ah hman a ni a,  Pu V.L. Hruaizela Khiangte, 
Chairman, District Level Fire Prevention Committee leh 
Deputy Commissioner, Siaha ni bawk chuan khual lian niin 
hun a hmanpui.

	 Khual lian Pu VL Hruaizela Khiangte chuan ‘Ram 
kângin mihring leh nungchate a nghawng nasatzia leh boruak 
a tih chhiatzia hretu kan ni a, ram kâng tur ven chu mi tin 
mawhphurhna a ni’ tiin mawhphurhna hlentu ni \heuh turin 
kalkhawmte a sawm. Khual lian chuan \hiante leh chhungte 
pawh kangmei ti chhuak lo tur leh kangmei chhuak a awm 
thulhah pawh \helh mih thuai a nih theih nan hma latu ni 
tura sawmtu ni turin kalkhawmte a chah bawk. 

	 Pu VL. Hruaizela Khiangte chuan boruak \ha 
ti bawlhhlawh lo tura theihtawp chhuah ho a ngaih thu 
sawiin, ‘tha kan thawhna zawng zawng chu mi dang tan ni 
lovin keimahni leh chhuan lo la awm leh zel tur tan a ni a, 
keimahni lo chu kan district tana che chhuak tur chuang an 

awm lo’ tih hriain tlawmngai pawl leh VC te nen sawrkar 
department pawh lungrual taka thawh ho a \ul a ti a ni. 

	 Pu Jimmy N. Ramdina, Deputy Conservator of 
Forest, MADC-in report pein nikum 2024-a Siaha District 
chhunga ram kang chhinchhiah zat chu 222.65 Hectares a 
ni. Kangmei chhuak tur laka invenna Awareness campaign 
nei \hin chu khaw tinah kalpui mek zel a ni a, kumin 
kangmei ven hapta thupui chu “Kangmei venhim hi kan tu 
leh fate hmakhua a ni” tih a ni. 

	 Pu Solomon N. Beihlotha, Assistant Secretary, 
MTP General Headquarters chuan MTP chu chhiat ni 
\hat niah che chhuak tura inring renga an awm thu sawiin 
engtik hunah pawh kang mei a chhuah chuan \helh tur leh 
che chhuak turin branch tinte pawh an inbuatsaih thu a 
sawi rualin kangmei ti chhuak tur laka fimkhur thar \heuh 
tur leh kangmei chhuak awm apiang ti mittu ni \heuh turin 
kal khawmte a chah bawk a ni.

	 Kangmei ven hapta 2025 hawnna hun hi Pu 
Abraham Beirazi Khithie, Additional DC chuan kaihruaiin 
sawrkar official bakah Join Village Council, NGOs, MJA 
leh Environmental of Forest and Climate Change, MADC-a 
thawktute an tel a ni.

	 Pu Albert Lalrinzuala, Sr. ACF, LADC chuan 
Fire Prevention Week puala kum hmasa lama hmalakna 

LAWNGTLAI:

Lawngtlai District Level Committee on Fire Prevention 
bultumin ni 10.2.2024 chawhma dar 11:30 khan 

'Fire Prevention Week 2025' hawnna inkhawm chu DC 
Conference Hall-ah neih a ni a. He hun hi Pi Margaret J. 
Vanlalremmawii, SDO (S) chuan kaihruaiin, Dr. Lorrain 
Lalpekliana Chinzah, Adviser to Chief Minister chuan 
khual lian niin a hmanpui.

	 Dr. Lorrain Lalpekliana Chinzah chuan kalkhawmte 
hnenah lawm thu sawina nei hmasain, pi leh pute a\anga lo 
nei mi kan nih angin, kangmei hian kan nunah nghawng 
tam tak a lo neih tawh \hin avangin, ngaih pawimawh pawh 
\ul hle a ni, a ti a. Ram kang hian thing leh mau bakah 
ramsa leh nungchate chênna a tichereu a, leilungin a hânna 
hlohin, tui hna nasa taka tihkiamin a awm \hin a, a tuartu 
zingah mihringte pawh an tel \hin a ni, a ti. Adviser to Chief 
Minister chuan Mizorama ram kang tam zawk hi mihringte 
vanga chhuak a ni tih tar langin, hei hian fimkhur a \ulzia a 
ti lang chiang hle a ti.

	 Adviser to Chief Minister chuan Forest Survey of 
India 2021, report danin Mizorama Forest Cover chu 84.5 % 
ni mêk mah se, ramngaw tih chereu dan chhûtin,  theihtawp 
chhuaha ramngaw venhimna kawnga \an lâk a \ul hle a ti. 
Kum tinin khua a lum zel a, sik leh sa nasa takin a inthlak 
danglam a, Global warming leh Climate change hian khawvel 
a tibuai tak zet tih sawiin MLA chuan ramngaw humhalh 
kawngah theihtawp i chhuah tlang ang u tiin a sawm a. Dr. 
Lorrain Lalpekliana Chinzah chuan Mizorama ramngaw tam 
zawk chu awlsam taka kangmei chhuah theihna a awm a ni 
tih tar langin, hetiang dinhmuna awm mek a nih lai hian ram 
luahtu mipuite chu ngaihthah mai lova \hahnem ngai  taka 
ramngaw leh nungchate humhalh turin a chah. 

	 Sawrkarin kangmei laka invenna tura theihtawp a 
chhuah thu tarlangin, Dr. Lorrain Lalpekliana Chinzah chuan 
kum 2000 khan sawrkar hnuaiah, State Level Fire Prevention 
Committee, District Level Fire Prevention Committee leh 
Village Level Fire Prevention Committee-te  din a lo ni tawh 
a, LADC huam chhunga  khaw hrang hrangah pawh din mek 
zel a ni, a ti. Fire Prevention Week – hman chhunga kangmei 
laka fihlim tura kawng hrang hranga inzirtirna (Awareness) 
kalpui \hin chu thil hlâwkthlak tak a nih thu sawiin, MLA 
chuan a taka nunpui \heuh turin mipuite a ngen a. Khuallian  
chuan Mizoram leh a chhunga awm – ramngaw, thing leh 
mau, nungchate chu ram ro hlu an nihna hriat chian a 
pawimawh hle tih sawiin, theihtawpa venhim chu mi tinte 
mawhphurhna a nih thu a sawi a. Dr. Lorrain Lalpekliana 
Chinzah chuan Mizoram chu \hangtharte tana chhenfakawm, 
luah tlaka siam tur  leh ramngaw tichereu theitu laka venhim 
kawnga theihtawp chhuahpui turin NGO, VC, Kohhran leh 
Lawngtlai mipuite a sawm nghal bawk.

hrang hrang tarlanna neiin, Fire Prevention Week -2025 
thu intiamkamna (pledge) sawi hona a kaihruai a. Fire 
Prevention Week hi kum tinin thupui thlan bik neia hman 
\hin a ni a. Kumin thupui atan 'Kangmei ven hi kan tu leh 
fate hmakhua atan a ni'  tih thlan a ni a. Lawngtlaiah chuan 
February ni 10- 15 chhung hman a ni ang.

	 He 'Fire Prevention Week 2025' hawnna inkhawmah 
hian sawrkar department, NGO, VC leh Kohhran aiawhte 
an tel kim \ha hle a, Pu Elvis Lalthangzuala, President, 
MJA, Lawngtlai District chuan lawm thu sawina neiin hun 
a khâr.

SAITUAL:

Ni 10th February, 2025 zing dar 7 khan District Level 
Committee on Fire Prevention (DLCFP), Saitual 

District buatsaihin Fire Prevention Week (Kangmei Ven 
Hapta) 2025 hawnna hun chu Saitual DC Bangla kawtah 
hman a ni a, DLCFP Chairman leh District Bawrhsap ni 
bawk Dr. Lalngura Tlau chu khual lian a ni.

	 He hunah hian khual lian Dr. Lalngura Tlau 
chuan kal khawmte hnenah lawm thu a sawi a, ram 
changkang apiangin an ram ngaihhlut nachang an hria 
tih sawiin, Mizote pawhin a neitu rilru puin kan ramte 
chu humhalhin, kangmei laka kan venhim a \ul a ni, a 
ti.  Bawrhsap chuan kangmei chu thunun a nih chuan 
thil \angkai tak a nih rualin, thunun loha a awm chuan 
thil hlauhawm tak leh chhiatna tam tak, thihna hial pawh 
thlen theitu a ni, a ti. Dr. Lalngura Tlau chuan Saitual 
District chu kangmei venhim kawngah an \angrual \hin 
hle a ni tih sawiin, kangmei a chhuah apianga a sûlsutu 
leh hma latu chu khawtlang hruaitute, YMA leh VC te an 
ni \hin a ni, a ti a, khawtlang mipuite \anrualna a lang hle 
a ni tih a sawi bawk. Saitual District-a kangmei venhim 
kawngah Forest Department chu \an la thar lehzual turin 
Bawrhsap chuan a fuih a, sawrkar department hotute leh 
khawtlang hruaitute pawh \angruala kangmei venkim 
kawngah theih tawp chhuaha hma la zel turin a ngen 
nghal a ni.  

	 Kangmei Ven Hapta 2025 hawnna hi Pu PC 
Lianzuala, DLCFP Member Secretary chuan a kaihruai a, 
kum hmasa lama Saitual District-a kangmei chhuah dan 
report pein, District Level Committee on Fire Prevention, 
Saitual District-in a hmalak dan tur an rel hrang hrang 
te a tarlang nghal a ni. Pu PC Lianzuala kaihhruainain 
kalkhawmte chuan Fire Prevention Week 2025 thutiam 
(Pledge) an sawi rual bawk a ni.    

	 Kangmei Ven Hapta 2025 hi February ni 10 a\anga 
ni 15 thleng neih tura ruahman a ni a, kangmei venhim 
kawnga hma la \ha ber district leh khua chu lawmman pek an 

ni ang. Huan/ leipui tur mimal rama vât te chuan March ni 
5 hmain an hâl tur a ni a, khawtlang \heh ram neitute chuan 
March ni 15 hmain an lo te chu an hal tur a ni.  Hmunphiah 
hmun neite chuan March 31 thleng an hal thei ang. Saitual 
District chhunga lo/huan/leipui hal tur rêng rêngin an hâl 
hma ni thumah VC hnênah an hriattir tur a ni.

	 He inkhawm hi Pu PC Lianzuala, DLCFP Member 
Secretary chuan kaihruaiin, Pu Lalzarmawia, Principal, 
Govt. Saitual College chuan hunserh a hmang a, khual lian 
Dr. Lalngura Tlau bakah Sub Hqtr YMA, Saitual District 
a\ang leh MUP, Saitual District a\ang tea ngaihthlak niin, 
he hun hi Pu Jonathan Lalhruaitluanga, RO chuan lawm 
thu sawiin a khar a ni. Vawiin hun hmannaah hian sawrkar 
department hotute, khawtlang hruaitute leh tlawmngai 
pawl aiawhte an tel a ni.

Ni 25.03.2025 (Thawhlehni) hian Eco Fest lawm ni hnihna chu 
EF&CC Minister Pu Lalthansanga’n Dampa Tiger Reserve 

ah a hmanpui a. He hunah hian Minister chuan Orchidarium 
(nauban dah khawmna in) leh RET Plants Conservatory (thing 
váng leh mang hlauhawm dahna in) sak \anna tur lungphûm a 
phûm a. Jungle Safari Core Zone I leh II hawnna hun a hmang 
bawk. Minister chuan kalkhawmte hnenah Eco Fest hman a nih 
chhan te sawiin, khawvelah hian Siamtu min siam chhan ang 
ngeiin mihringte leh nungchate kan cheng hova, kan chenna tur 
ramri pawh fel taka siamsak kan ni. Thil siam zawng zawngte hi 
in\angkaipui tawn vek leh inmamawh tawn vek kan nih angin kan 
awmna tur hmun \heuhah thlamuang leh zalen taka kan awm hi a 
pawimawh em em a ni tih a sawi a. Sa pel leh ramvak \hinte pawh ti 
tawh lo turin a ngen a. Ti lui an awm chuan man an nih zel tur thu 
kalkhawmte hnenah a sawi bawk.

	 Eco Fest hi ni 24.3.2025 khan EF&CC Minister, Pu 
Lalthansanga’n Aizawl Sahuanah a hawng a. He hun hi Pu 
Lalmuanpuia, MLA & Adiviser to CM-in a hmanpui bawk.  
Programme \an nan zing dar 6-ah Mizoram Cycling Association 
(MiCA) nena buatsaih Cyclothon neih a ni a. Pu Rajeev Kumar 
Tiwari, PCCF, EF&CC-in kalkhawmnte hnenah lawm thu a sawi 
zawh hnuin Pu Lalthansanga, EF&CC Minister chuan MINECO 
Open Gym a\angin a vai liam a ni. Pu Lalthansanga chuan 
Aizawl Sahuana kalkhawmte hnenah chuan thu sawiin, ramngaw 
leh nungcha humhalh leh venhim kawngah hian mipuite hian 
mawhphurhna kan nei lian hle a, rilru leh tih tak zeta kan ngaih 
pawimawh a \ul tih a sawi a. Forest field staff-te hian an theihtawp 
chu an chhuah ve reng nachungin staff indaih lohna avangin 
harsatna an tawk a, hemi avang hian kalkhawmte chu nungcha 
humhalh kawngah Forest Department thawhpui turin a sâwm a 
ni. Minister chuan hmanlai kan pi leh pute hun lai kha chuan ei 
leh barah kan la intodelh tawk loh avangin ei atan ramsa an pel 
a. Tunah erawh khawvel a lo changkang tawhin sa pelh ngai lovin 
kan ran vulh a\angin hnianghnar takin sa ei tur kan nei tawh a, 
chuvangin, kan ran vulh ni lo ramsa leh sava te hi ei atan ît tawh 
lovin, i humhalh tlat ang u, tiin kalkhawmte chu a ngen a ni. He 
hunah hian Cyclothon-a tel chesuala vanduaithlak taka boral ta C. 
Lal\hazuala, Mission Veng chu sûnna hun hman a ni bawk.

	 A lawmna hun hmanna lian ber Aizawl Sahuan pawh a duh 
apiang tan a thlawna luh theiha phalrai a ni a, kum 70 chin chung 
lamte tan e-scooter hmangin a thlawnin sahuan a fan theih bawk a 
ni. Sahuan entrance-ah hian Zo thuam chi hrang leh BMC te thlai 
thar te zawrhna tur stall siam a ni bawk.

	 Tlai lamah Aijal Club-ah Cultural Evening buatsaih a 
ni bawk a, he hunah hian Pu Lalduhoma, Chief Minister chu 
Khuallian atan hman a ni a, a changtu Minister Pu Lalthansanga 
pawh Khual Zahawm atan hman a ni bawk. He hun hmannaah 
hian EF&CC field staff thawk \ha-te hnenah lawmman sem a ni a. 

1.	 Chief Minister’s Gold Medal Award chu Pu Zodingliana, 
Forest Guard, Aizawl Wildlife Division hnena hlan a ni a. He 
award hian medal, citation leh pawisa fai Rs. 25,000 a keng tel.

2. 	 EF&CC Minister’s Silver Medal chu Pu Marcellas 
Hunlawmawma, Range Officer, Kolasib Forest Division 
hnenah hlan a ni a. He award hian medal, citation leh 
pawisa fai Rs. 20,000 a keng tel.

3. 	 PCCF’s Bronze Medal chu Pu Jonathan Lalhruaitluanga, 
Range Officer, Aizawl Forest Division hnenah hlan a ni a. 
He award hian medal, citation leh pawisa fai Rs. 15,000 a 
keng tel.

	 Thorangtlang Wildlife Sanctuary zauhna atana  Dampui 
khaw sawn chhuahte hnenah zâng-na-dawmna (compensation) 
second installment pawh sem nghal a ni bawk. Pu Pee Lee Ete, Chief 
Wildlife Warden in lawm thu sawina a neih hnuin programme hi a 
khar a ni.

EF&CC Minister Pu Lalthansanga’n Eco Fest lawmna Aizawl Sahuanah leh 
Dampa Tiger Reserve-ah hmanpui

EK PED MAA KE NAAM/PLANT4MOTHER

The tree plantation campaign Ek Ped Maa Ke Naam/
Plant4Mother was carried out throughout the State 

under the aegis of Mizoram Forests Department. This 
campaign was inaugurated by the Prime Mnister of India 
on the occasion of World Environment Day i.e on June 
5th, 2024. The essence of 'Ek Ped Maa Ke Naam' is a 
symbolic gesture—planting a tree in the name of one's 
mother. This simple act serves a dual purpose: honoring 
the role of mothers in nurturing life and contributing to 
the health of the planet. Trees are life-sustaining, and just 
like a mother; they provide sustenance, protection, and a 
future for the next generation. Anyone can participate in 
this campaign and create a lasting memory, planting a tree 
as a living tribute to their mothers, while also addressing 
the pressing need for environmental preservation. 

	 Saplings were provided by the State Forest 
Department free of charge for anyone willing to 
participate in the campaign. All territorial divisions and 
wildlife divisions of the Forest Department the including 
individuals, organizations, government departments, 
NGOs, schools, colleges, institutes etc. have extensively 
contributed towards carrying out the campaign in their 
own capacity. School students were seen planting saplings 
along with their mother which clearly signifies the theme 
itself ‘Plant4Mother’

	 The reports of plantation were received from all 
the Territorial Forest Divisions and Wildlife Divisions 

of the Forest Department, other Govt. departments, 
individuals, NGOs, Village Councils, Uniform Personnel 
at the PCCF Office where the nodal cell for the purpose 
uploaded the photos and videos along with other details 
in the portal. There were some institutes who have directly 
uploaded their reports on the portal viz. Saitual College, 
Mizoram University, Sainik School Chhingchhip, 
Sericulture Dept., RD Block Bungtlang South, KVK 
Champhai District, G’ COY BOP Malsuri 184 BN BSF, 
CRPF, Prashar Bharati: Akashvani Lunglei, Food Supply 
Dept., EIACP Hub.

	 A total of 5,04,709 (Urban-14,175; Rural- 
4,90,534) tree plantations were uploaded in the MeriLife 
Portal. Further, the MoEF&CC has announced to 
undertake One Day Special Plantation Drive on 
17.09.2024 and a total of 14,339 saplings were planted 
across Mizoram on this occasion. 

	 With monsoon approaching, tree plantations 
can be carried out by anyone who desires to plant trees in 
the name of their mothers or for the environment. The 
Environment, Forests & Climate Change Department 
is ready to provide necessary saplings free of charge. Tree 
saplings can be collected from the nearest Range Office 
or DFO Office who is willing to take part in any kind 
of plantation. Once planted, details of tree planting 
along with geo-tag photographs is to be uploaded in the 
MeriLiFE Portal. 

n	 Cassowary, Aizawl Zoological Park has laid egg during 
the month of March, 2025.  Unlike other birds the 
male Cassowary will sit on the egg to hutch.  

n	 Final result for newly recruitment for Forester and 
Forest Guard conducted last year has been published. 
15 nos were declared for appointment for Foresters and 
25 nos were also declared for appointment for Forest 
Guard. 

n	 The following Clerical Staff are promoted from LDC to 
UDC. 

Sl No	Name 				    Place of posting
1.	 B. Lalhmingmawia			   Khawzawl
2.	 Lalsangliana Khawlhring		  PCCF
3.	 Zairemchhunga			   PCCF

n	 The Govt. issued Circular vide No. B.60033/1/2024-
CWLW/12 dt. 12.2.25 to include the Eco Fest as an 
Annual Calendar Event to promote Eco Toursim around 
protected areas and Awards for Excellence in Forestry 
also constituted as below:

      1. 	Chief Minister's Medal 	 –	 A medal, Cash Prize of 
	 (Gold) 				    Rs. 10,000 and Citation.
      2.	 EF&CC Minister's Medal	 –	 A medal, Cash Prize of 
	 (Silver) 				    Rs. 5,000 and Citation.
      3.	 PCCF's Medal	  	 – 	 A medal, Cash Prize of  
	 (Bronze) 				    Rs. 2,500+Citation. 

n	 Pu Lalthansanga Hon'ble Minister of EF&CC 
inaugurated Lalram Thanga Wildlife Library on 
24.02.2025.

n	 Miss Bethsebi Lalremruati, a Range Officer at Aizawl 
Zoological Park, Mizoram, has been awarded the 
prestigious Wildlife Conservation Gold Medal for 
securing the top position in the 39th Certificate Course 
in Wildlife Management at the Wildlife Institute of 
India (WII), Uttarakhand.

	 The valedictory ceremony was graced by the Hon’ble 
Governor of Uttarakhand, Lt. Gen. Gurmit Singh 
(Retd.), who felicitated the medal winners. The three-
month training program, conducted from November 
1, 2024, to January 31, 2025, is designed to equip in-
service forest officers with advanced knowledge and 
skills in wildlife conservation and management.

KEIMAHNI
n	 PROMOTION: As per notification No. A.11016/6/ 

2025-FST the 24th March, 2025 the following MFS 
Officers are promoted to Senior Grade of MFS in Pay 
Level -11 as shown in the post against their name:

    Sl	 Present place of	 New Place of
    No	 posting	 Posting on Promotion

    1.	 Pu Thanliana Hauhnar	 DCF Chhimtuipui
	 ACF, Kolasib Division	 Wildlife Division
	 Kolasib	 Lawngtlai

    2.	 Pu P.C. Lianzuala	 DFO, Tlabung 
	 ACF, Aizawl Division	 Forest Division
	 Aizawl	 Tlabung

n	 TRANSFER: The following Officers are transferred to 
the post shown against their names:

    Sl	 Present place of	 New Place of
    No	 posting	 Posting

    1.	 Pu Solai Azyu, DFO	 WPO 'S', Lunglei
	 DFO Tlabung Forest
	 Division, Tlabung

    2.	 Pi Vanlalnunpuii Hmar	 Principal, Forest
	 DFO, Forest Extension	 Training School
	 Division with addl. charge	 Aizawl
	 of DCF (FC)

    3.	 Pu R. Lalruatfela, DCF	 DFO, Forest Extension
	 Chhimtuipui Wildlife 	 Division with addl.
	 Division, Lawngtlai	 charge of DCF (FC)

n	 Pu Lalram Thanga, IFS (Retd PCCF) was appointed 
as Consultant in the department of Environment, 
Forest & Climate Change, Mizoram vide GoM 
letter No. A 41011/1/2024-P&AR(GSW) dt. 
11.03.2025

n	 Staff retired on superannuation pension during 
January to March, 2025 in monthly-wise. We will 
miss them and wish them to have a healthy and 
happy pension life.

	 January : 	 1) Pi Lalbiaksangi, Assistant
			   2) Pu K Vahre, Forester
			   3) Pi Zachhingpuii, Peon
	 February	 1) Pu C Vanlalkima, Forest Guard
			   2) Pi Lungtiawii, Sweeper
			   3) Pu Siamkunga, Chowkidar
	 March		  1) Pi F Lalchhingpuii, Assistant
			   2) Pi Lalsangpuii Colney, UDC
			   3) Pu K Bawlkunga, Forester
			   4) Pu RL Biakthanga, Forester


